
	ՀՀ ֆինանսների նախարարություն 02.06.2020թ. թիվ 01/11-4/8015-2020
	ՀՀ ֆինանսների նախարարությունն ուսումնասիրել է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» օրենքի նախագիծը (այսուհետ՝ Նախագիծ) և հայտնում է հետևյալը.
Նախևառաջ հարկ է նկատել, որ ՀՀ կառավարության 2019 թվականի դեկտեմբերի 12-ի «Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագիրը հաստատելու մասին» թիվ 1830-Լ որոշմամբ հաստատված Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագրի 1․1-րդ կետի 1.1.14-րդ ենթակետով նախատեսվում է մինչև 2023 թվականը ստեղծել վարչական իրավախախտումների վերաբերյալ գործերով վարույթների էլեկտրոնային կառավարման համակարգ՝ վարչական իրավախախտումների վերաբերյալ գործերով վարույթներն իրականացնելով էլեկտրոնային եղանակով, ավտոմատացված ձևով՝ առանց օգտվողի անմիջական մասնակցության, ինչի շրջանակում հարկային մարմնի տեղեկատվական համակարգի տվյալների բազայում առկա տեղեկատվության հիման վրա պետք է իրականացվեն տվյալների համադրումներ, ստեղծվեն վարչական իրավախախտումների վերաբերյալ գործերով վարույթների փաստաթղթեր, իրականացվեն դրանց ծանուցումը։
Նախագծի ընդունման հիմնավորման ուսումնասիրությունից պարզ է դառնում, որ Նախագծի ընդունման անհրաժեշտությունը պայմանավորվում է ՀՀ կառավարության 2019 թվականի դեկտեմբերի 12-ի թիվ 1830-Լ որոշմամբ հաստատված Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագրի 1․1-րդ կետի 1.1.14-րդ ենթակետի կատարումն ապահովելու հանգամանքով։
Նախագծով առաջարկվում է ստեղծված վարչական իրավախախտումների վերաբերյալ գործերով վարույթների էլեկտրոնային կառավարման համակարգի միջոցով վարչական իրավախախտումների վերաբերյալ գործերի վարույթներն իրականացնել էլեկտրոնային եղանակով, ավտոմատացված ձևով՝ առանց օգտվողի անմիջական մասնակցության, և կանոնակարգվում են էլեկտրոնային կառավարման համակարգի կիրառման հետ կապված հարկային մարմնի քննությանը ենթակա վարչական իրավախախտումների վերաբերյալ գործերի վարույթների առանձնահատկությունները, մասնավորապես, Նախագծով առաջարկվում է Վարչական իրավախախտումների վերաբերյալ ՀՀ օրենսգիրքը (այսուհետ՝ Օրենսգիրք) լրացնել նոր 246․1-րդ հոդվածով՝ սահմանելով հարկային մարմնի քննությանը ենթակա գործերով վարչական վարույթի առանձնահատկությունները, ըստ որի՝ Օրենսգրքով սահմանված հարկային մարմնի քննությանը ենթակա 1691, 16918, 169.26, 169.27 և 1703 հոդվածներով նախատեսված վարչական իրավախախտումների վերաբերյալ գործերով վարույթները հարուցվելու և վարվելու են հարկային մարմնի տեղեկատվական համակարգի համապատասխան տեխնիկածրագրային միջոցների օգտագործմամբ։
Հարկ ենք համարում նշել, որ Նախագծով առաջարկվող կարգավորումների և դրանով հետապնդվող նպատակների միջև առկա է ողջամիտ հարաբերակցություն, սակայն Նախագծի ընդունման դեպքում Նախագծով առաջարկվող կարգավորումների կիրառման ընթացքում իրավական խնդիրներից խուսափելու, ինչպես նաև Նախագծով հետապնդվող իրավաչափ նպատակին հասնելու համար ստորև ներկայացնում ենք Նախագծի վերաբերյալ որոշ նկատառումներ: Այսպես՝
1. ՀՀ հարկային օրենսգրքի 4-րդ հոդվածի 1-ին մասի համաձայն՝ հարկային հարաբերությունները կարգավորող իրավական ակտերի կիրառության իմաստով՝ նշված հասկացություններն ունեն հետևյալ իմաստն ու նշանակությունը.
(…)
12) հարկային մարմին՝ Պետական եկամուտների կոմիտե. 
(…):
ՀՀ վարչապետի 2018 թվականի հունիսի 11-ի «Հայաստանի Հանրապետության պետական եկամուտների կոմիտեի կանոնադրությունը հաստատելու մասին» թիվ 702-Լ որոշմամբ հաստատված Հայաստանի Հանրապետության պետական եկամուտների կոմիտեի կանոնադրության 6-րդ կետի համաձայն՝ Կոմիտեի կառուցվածքում ընդգրկվում են կոմիտեի ղեկավարի, կոմիտեի ղեկավարի տեղակալի, կոմիտեի ղեկավարի օգնականի, կոմիտեի ղեկավարի խորհրդականի, կոմիտեի ղեկավարի տեղակալի օգնականի, գլխավոր քարտուղարի, գլխավոր քարտուղարի տեղակալի պաշտոնները և կառուցվածքային ստորաբաժանումները: (…):
«Կառավարչական իրավահարաբերությունների կարգավորման մասին» ՀՀ օրենքի 7-րդ հոդվածի 1-ին մասի համաձայն՝ կառուցվածքային ստորաբաժանումն իրականացնում է տվյալ պետական մարմնի, ենթակա պետական մարմնի նպատակներից, խնդիրներից, իրավասությունը սահմանող իրավական ակտերից բխող, ինչպես նաև քաղաքացիական իրավահարաբերությունների մասնակցությունն ապահովող գործառույթներ:
Նույն հոդվածի 4-րդ մասի համաձայն՝ կառուցվածքային ստորաբաժանումների իրավասությունները սահմանում է մարմնի ղեկավարը՝ հաստատելով դրանց կանոնադրությունները, եթե օրենքով այլ բան նախատեսված չէ։
Նույն հոդվածի 8-րդ մասի համաձայն՝ կառուցվածքային ստորաբաժանման գործառույթների իրականացմամբ ստեղծված փաստաթղթերն ստորագրում է կառուցվածքային ստորաբաժանման` կանոնադրությամբ այն ստորագրելու իրավասություն ունեցող պաշտոնատար անձը:
Հաշվի առնելով վերոգրյալ իրավական կարգավորումները՝ առաջարկում ենք Օրենսգրքի 2442-րդ հոդվածում Հարկային մարմինների անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունեն Հայաստանի Հանրապետության վերադաս հարկային մարմնի վարչությունների պետերը և հարկային մարմնի հարկային (տարածքային) տեսչության պետերը: նախադասությունը շարադրել հետևյալ նոր խմբագրությամբ․
Հարկային մարմնի անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունի հարկային մարմնի կառուցվածքային ստորաբաժանման՝ կանոնադրությամբ այն ստորագրելու իրավասություն ունեցող պաշտոնատար անձը:։
2. Նախագծով առաջարկվում է Օրենսգրքում լրացվող նոր 246․1-րդ հոդվածի շրջանակներում վարչական իրավախախտման սուբյեկտ համարել ՀՀ հարկային օրենսգրքով սահմանված հարկ վճարողի պաշտոնատար անձին։
Այս առումով հարկ ենք համարում անդրադառնալ իրավախախտման իրավաբանական կազմի բովանդակությանը:
Իրավախախտման իրավաբանական կազմը գործող օրենսդրության տեսակետից իրավախախտման հատկանիշների համակցություն է՝ օբյեկտ, օբյեկտիվ կողմ, սուբյեկտ, սուբյեկտիվ կողմ սխեմայով, որոնք անհրաժեշտ են և բավարար հակաիրավական արարքը՝ որպես իրավախախտում որակելու և իրավախախտողին իրավական պատասխանատվության ենթարկելու համար:
Իրավախախտման իրավաբանական կազմը ներառում է իրավախախտման օբյեկտը, իրավախախտման օբյեկտիվ կողմը, իրավախախտման սուբյեկտը, իրավախախտման սուբյեկտիվ կողմը:
Իրավախախտման սուբյեկտն անձն է, որը կատարել է իրավախախտում, նրա բնութագիրը: Հակաիրավական գործողությունն իրավախախտում ճանաչելու համար օրենսդրությունը սուբյեկտին ներկայացնում է որոշակի պահանջներ: Դա նախևառաջ որոշակի տարիքի առկայությունն է, որին հասնելուց ֆիզիկական անձինք դառնում են դելիկտաունակ, մյուս պահանջը՝ սուբյեկտի հոգեբանական վիճակն է, այսինքն՝ գիտակցությամբ և կամքով օժտված լինելը:
Օրենսգրքի 9-րդ հոդվածի համաձայն՝ վարչական իրավախախտում (զանցանք) է համարվում պետական կամ հասարակական կարգի, սոցիալիստական սեփականության, քաղաքացիների իրավունքների և ազատությունների, կառավարման սահմանված կարգի դեմ ոտնձգվող հակաիրավական, մեղավոր (դիտավորյալ կամ անզգույշ) այնպիսի գործողությունը կամ անգործությունը, որի համար օրենսդրությամբ նախատեսված է վարչական պատասխանատվություն: (…):
Օրենսգրքի 12-րդ հոդվածի համաձայն՝ վարչական պատասխանատվության ենթակա են այն անձինք, որոնց տասնվեց տարին լրացել է մինչև վարչական իրավախախտում կատարելու պահը:
ՀՀ հարկային օրենսգրքի 4-րդ հոդվածի 1-ին մասի համաձայն՝ հարկային հարաբերությունները կարգավորող իրավական ակտերի կիրառության իմաստով՝ նշված հասկացություններն ունեն հետևյալ իմաստն ու նշանակությունը.
(…)
11) հարկ վճարող՝ կազմակերպություն կամ ֆիզիկական անձ (այդ թվում՝ անհատ ձեռնարկատեր, նոտար), որը ՀՀ հարկային օրենսգրքով կամ վճարների վերաբերյալ Հայաստանի Հանրապետության օրենքներով սահմանված դեպքերում ունի կամ կարող է ունենալ հարկ կամ վճար վճարելու պարտավորություն.
(…):
Նույն օրենսգրքի 28-րդ հոդվածի 1-ին մասի համաձայն՝ ՀՀ հարկային օրենսգրքի կիրառության իմաստով` հարկ վճարողի (հարկային գործակալի) պաշտոնատար անձ է համարվում այն ֆիզիկական անձը, որը օրենքի ուժով կամ հարկ վճարողի (հարկային գործակալի) կողմից հարկային մարմնի սահմանած ձևի լիազորագրով լիազորված է ներկայացնել հարկ վճարողին (հարկային գործակալին) հարկային մարմնում, բացառությամբ նույն հոդվածով սահմանված դեպքերի:
Նախագծով առաջարկվող՝ ՀՀ հարկային օրենսգրքով սահմանված հարկ վճարողի պաշտոնատար անձին վարչական իրավախախտման սուբյեկտ համարելու վերաբերյալ կարգավորումը համարում ենք խնդրահարույց անձնական պատասխանատվության սկզբունքի համատեքստում՝ հաշվի առնելով այն հանգամանքը, որ վարչական պատասխանատվության ենթակա է այն անձը, որը կատարել է վարչական իրավախախտումը։
3. Նախագծով նախատեսվում է, որ Օրենսգրքում լրացվող նոր 246․1-րդ հոդվածի շրջանակներում վարչական վարույթը բաղկացած է լինելու իրավախախտման հատկանիշների պարզման, գործի քննության և վարչական ակտի ընդունման փուլերից։ Ընդ որում, սահմանվում է, որ իրավախախտման հատկանիշների պարզումը հարկային մարմնի կողմից արարքի հատկանիշների համադրումն է իրավախախտման հատկանիշների հետ, և իրավախախտման հատկանիշներն արարքի հատկանիշների հետ համապատասխանելու դեպքում վարչական իրավախախտման վարույթը համարվում է հարուցված, ինչի մասին ծանուցվում է իրավախախտման սուբյեկտը։
Այս կապակցությամբ հարկ ենք համարում նշել, որ Վարչարարության հիմունքների և վարչական վարույթի մասին ՀՀ օրենքի 20-րդ հոդվածի 1-ին մասի համաձայն՝ վարչական վարույթը բաղկացած է միմյանց փոխկապակցված` վարույթի հարուցման, ընթացիկ և եզրափակիչ փուլերից:
Նույն հոդվածի 2-րդ մասի համաձայն՝ վարչական վարույթը հարուցվում է անձի (անձանց) դիմումի կամ վարչական մարմնի նախաձեռնության հիման վրա (հարուցման փուլ):
Նույն հոդվածի 3-րդ մասի համաձայն՝ դիմումին կամ վարչական մարմնի նախաձեռնությանը համապատասխան իրականացվում են վարչական գործի քննարկման հետ կապված` նույն օրենքով նախատեսված գործառույթները (ընթացիկ փուլ):
Նույն հոդվածի 4-րդ մասի համաձայն՝ վարչական վարույթը եզրափակվում է վարչական ակտի ընդունմամբ (եզրափակիչ փուլ):
Նույն օրենքի 30-րդ հոդվածի 1-ին մասի համաձայն՝ վարչական վարույթ հարուցելու հիմքերն են`
(…)
բ) վարչական մարմնի նախաձեռնությունը:
Նույն հոդվածի 3-րդ մասի համաձայն՝ նույն հոդվածի 1-ին մասի «բ» կետով նախատեսված դեպքերում վարչական վարույթը հարուցվում է այն գործողության (գործողությունների) սկսման օրվանից, որը նպատակամղված է վարչական մարմնի նախաձեռնությամբ վարչական ակտի ընդունմանը:
Նախագծով առաջարկվող կարգավորումների բովանդակային վերլուծությունից պարզ է դառնում, որ Նախագծով նախատեսվող վարչական վարույթի փուլերը, ըստ էության, բխում են Վարչարարության հիմունքների և վարչական վարույթի մասին ՀՀ օրենքով սահմանված վարչական վարույթի փուլերից, սակայն, հարկ է նկատել, որ Նախագծով վարչական վարույթի առաջին փուլ է համարվում իրավախախտման հատկանիշների պարզման փուլը, իսկ իրավախախտման հատկանիշների պարզումը հարկային մարմնի կողմից արարքի հատկանիշների համադրումն է իրավախախտման հատկանիշների հետ, ընդ որում, վարչական իրավախախտման վարույթը համարվում է հարուցված, երբ իրավախախտման հատկանիշները համապատասխանում են արարքի հատկանիշների հետ։
Մինչդեռ անհրաժեշտ է նկատել, որ Վարչարարության հիմունքների և վարչական վարույթի մասին ՀՀ օրենքի իմաստով վարչական վարույթը հարուցվում է վարչական մարմնի նախաձեռնության հիման վրա (հարուցման փուլ), ընդ որում, վարչական վարույթը համարվում է հարուցված այն գործողության (գործողությունների) սկսման օրվանից, որը նպատակամղված է վարչական մարմնի նախաձեռնությամբ վարչական ակտի ընդունմանը:
Այսպիսով, Նախագծով առաջարկվող կարգավորումների դեպքում ստացվում է, որ հարկային մարմնի կողմից առանց վարչական վարույթ հարուցելու պարզվում են իրավախախտման հատկանիշները՝ արարքի հատկանիշներն իրավախախտման հատկանիշների հետ համադրելու միջոցով, իսկ իրավախախտման հատկանիշներն արարքի հատկանիշների հետ համապատասխանելուց հետո միայն վարչական վարույթը համարվում է  հարուցված։
Տվյալ կարգավորումը խնդրահարույց է նաև այն տեսանկյունից, որ պարզ և հստակ չէ, թե իրավախախտման հատկանիշների պարզման փուլում որոնք են համարվում իրավախախտումը հիմնավորող ապացույցներ, և արդյոք միայն արարքի հատկանիշներն իրավախախտման հատկանիշների հետ համադրելը կարող է դիտարկվել որպես ապացույցների գնահատման չափանիշ։
Իրավական որոշակիության սկզբունքի ապահովման տեսանկյունից անհրաժեշտ ենք համարում հստակեցնել վարչական վարույթի հարուցման փուլի հետ կապված կարգավորումները և սահմանել ապացույցների գնահատման չափանիշը։
4. Նախագծով նախատեսվում է, որ վարույթի շրջանակներում ընդունված փաստաթղթերը իրավախախտման սուբյեկտին իրազեկվում են էլեկտրոնային եղանակով, որն իրականացվում է Հայաստանի Հանրապետության հարկային օրենսգրքով սահմանված կարգով հարկ վճարողի կողմից հարկային մարմին ներկայացված էլեկտրոնային փոստի հասցեին ուղարկելու, իսկ դրա բացակայության դեպքում՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու միջոցով: Էլեկտրոնային ծանուցման միջոցով իրազեկված փաստաթուղթն ուժի մեջ է մտնում այն էլեկտրոնային փոստի հասցեին ուղարկելու կամ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու օրվան հաջորդող 3-րդ օրվանից։
ՀՀ հարկային օրենսգրքի 4-րդ հոդվածի 1-ին մասի համաձայն՝ հարկային հարաբերությունները կարգավորող իրավական ակտերի կիրառության իմաստով՝ նշված հասկացություններն ունեն հետևյալ իմաստն ու նշանակությունը.
(…)
64) պարտադիր ծանուցման ենթակա փաստաթղթեր՝ հարկային մարմնի կողմից իրականացվող վարչարարության (բացառությամբ հարկային ստուգումների և ուսումնասիրությունների) շրջանակներում ինչպես թղթային եղանակով, այնպես էլ էլեկտրոնային համակարգի միջոցով ընդունվող՝ ՀՀ հարկային օրենսգրքով և օրենքով նախատեսված փաստաթղթեր (մասնավորապես արձանագրություններ, արգելանքի հանձնարարագրեր, որոշումներ, ծանուցագրեր).
(…)
66) հարկ վճարողներին էլեկտրոնային ծանուցում` պարտադիր ծանուցման ենթակա փաստաթղթերի՝ հարկ վճարողներին էլեկտրոնային եղանակով իրազեկում, որն իրականացվում է հարկ վճարողի կողմից հարկային մարմին ներկայացված էլեկտրոնային փոստի հասցեին ուղարկելու, իսկ դրա բացակայության դեպքում՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու միջոցով: Էլեկտրոնային ծանուցման միջոցով իրազեկված պարտադիր ծանուցման ենթակա փաստաթուղթն ուժի մեջ է մտնում այն էլեկտրոնային փոստի հասցեին ուղարկելու կամ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու օրվան հաջորդող օրվանից.
(…):
Նկատի ունենալով այն հանգամանքը, որ Նախագծով առաջարկվող կարգավորումների հիմքում դրված են ՀՀ հարկային օրենսգրքի դրույթները, հետևաբար, վարչական վարույթի շրջանակներում ընդունված փաստաթղթերը համարվում են պարտադիր ծանուցման ենթակա փաստաթղթեր, իսկ պարտադիր ծանուցման ենթակա փաստաթղթերի՝ հարկ վճարողներին էլեկտրոնային եղանակով իրազեկումն իրականացվում է ՀՀ հարկային օրենսգրքով սահմանված կարգով։
Հարկ է նկատել, որ ՀՀ սահմանադրական դատարանի 2020 թվականի մայիսի 12-ի թիվ ՍԴՈ-1529 որոշմամբ ՀՀ հարկային օրենսգրքի 4-րդ հոդվածի 1-ին մասի 66-րդ կետի երկրորդ նախադասությունն այն մասով, որը նախատեսում է հարկ վճարողների էլեկտրոնային փոստի հասցեին պարտադիր ծանուցման ենթակա փաստաթուղթն ուղարկելու օրվան հաջորդող օրվանից ուժի մեջ մտնելու պահանջ՝ առանց այն ստանալու մասին էլեկտրոնային հավաստման, ճանաչվել է ՀՀ Սահմանադրության 50-րդ հոդվածին հակասող, և այդ որոշմամբ ՀՀ Սահմանադրությանը հակասող ճանաչված դրույթի ուժը կորցնելու վերջնաժամկետ է սահմանվել 2020 թվականի հուլիսի 31-ը` հնարավորություն տալով ՀՀ Ազգային ժողովին վիճարկվող իրավակարգավորումը համապատասխանեցնելու այդ որոշման պահանջներին:
Վերոգրյալի ամփոփմամբ՝ առաջարկում ենք վարչական վարույթի շրջանակներում ընդունվող փաստաթղթերի Էլեկտրոնային եղանակով իրազեկման հետ կապված կարգավորումները խմբագրել՝ հաշվի առնելով ՀՀ սահմանադրական դատարանի 2020 թվականի մայիսի 12-ի թիվ ՍԴՈ-1529 որոշման պահանջները։
Միաժամանակ հարկ ենք համարում անդրադառնալ ՀՀ հարկային օրենսգրքի 330-րդ հոդվածի 1-ին մասի և Վարչարարության հիմունքների և վարչական վարույթի մասին ՀՀ օրենքի 2-րդ հոդվածի 3-րդ մասի իրավակարգավորումներին, մասնավորապես․
ՀՀ հարկային օրենսգրքի 330-րդ հոդվածի 1-ին մասի համաձայն՝ հարկային և լիազոր մարմինների հսկողության շրջանակներում իրականացվող վարչական վարույթի նկատմամբ կիրառվում են «Վարչարարության հիմունքների և վարչական վարույթի մասին» Հայաստանի Հանրապետության օրենքի դրույթները, եթե հարկային մարմնին հսկողության լիազորություններ վերապահող իրավական ակտերով սահմանված չեն վարչական վարույթի առանձնահատկություններ։
Վարչարարության հիմունքների և վարչական վարույթի մասին ՀՀ օրենքի 2-րդ հոդվածի 3-րդ մասի համաձայն՝ առանձին տեսակի վարչական վարույթների առանձնահատկությունները սահմանվում են օրենքներով և Հայաստանի Հանրապետության միջազգային պայմանագրերով։
Վերոգրյալի հաշվառմամբ՝ առաջարկում ենք քննարկել Նախագծով առաջարկվող կարգավորումները ՀՀ հարկային օրենսգրքում սահմանելու նպատակահարմարության հարցը, կամ, հաշվի առնելով հարկային մարմնի քննությանը ենթակա գործերով վարչական վարույթի առանձնահատկությունները, այդ առանձնահատկությունները սահմանել օրենքով՝ ամրագրելով օրենքի կարգավորման առարկան և գործողության ոլորտը, առավել մանրամասն կարգավորելով հարկային մարմնի քննությանը ենթակա գործերով վարչական վարույթի հետ կապված հարաբերությունները։

Միևնույն ժամանակ հայտնում ենք, որ Նախագծով նախատեսվում է, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» օրենքն ուժի մեջ է մտնելու պաշտոնական հրապարակմանը հաջորդող օրվանից և կիրառվելու է վարչական իրավախախտումների վերաբերյալ գործերով վարույթների էլեկտրոնային կառավարման համակարգի գործարկման օրվանից:
Այս կապակցությամբ հարկ ենք համարում նշել, որ Նախագծի ընդունումը ենթադրում է վարչական իրավախախտումների վերաբերյալ գործերով վարույթների էլեկտրոնային կառավարման համակարգի ստեղծման հետ կապված ծախսերի իրականացում, որի համար ՀՀ 2020 թվականի պետական բյուջեով ֆինանսական միջոցներ նախատեսված չեն:
	













































1. Չի ընդունվել: ՎԻՎ օրենսգրքի 2442-րդ հոդվածի համաձայն՝  հարկային մարմինների անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունեն Հայաստանի Հանրապետության վերադաս հարկային մարմնի վարչությունների պետերը և հարկային մարմնի հարկային (տարածքային) տեսչության պետերը: 
Նախագծով նախատեսվում է, որ հարկային մարմինների անունից կառուցվածքային ստորաբաժանումների ղեկավարներն են քննելու վարչական իրավախախտումների վերաբերյալ գործեր և նշանակելու վարչական տույժեր: Նշվածի հետ կապված հայտնում ենք, որ ՎԻՎ օրենսգրքի 2442-րդ հոդվածով նախատեսված է վարչական իրավախախտումների վերաբերյալ գործեր քննելու և վարչական տույժեր նշանակելու վերաբերյալ կանոնակարգումը, իսկ վարչական տույժ նշանակելու մասին որոշումը ստորագրելու վերաբերյալ կանոնակարգումը նախատեսված է «Կառավարչական իրավահարաբերությունների կարգավորման մասին» ՀՀ օրենքի 7-րդ հոդվածի 8-րդ մասով:





2. Չի ընդունվել:
 «Վարչական իրավախախտումների վերաբերյալ» ՀՀ օրենսգրքի 14-րդ հոդվածի համաձայն՝ պաշտոնատար անձինք ենթակա են վարչական պատասխանատվության այնպիսի վարչական իրավախախտումների համար, որոնք կապված են կառավարման կարգի, պետական ու հասարակական կարգի, բնության, բնակչության առողջության պահպանության ոլորտում սահմանված կանոնները և մյուս այն կանոնները չպահպանելու հետ, որոնց կատարման ապահովումը մտնում է նրանց պաշտոնեական պարտականությունների մեջ:
Նախագծով նախատեսվում է հարկային մարմնի քննությանը ենթակա գործերով հստակ նախատեսել, որ ՎԻՎ օրենսգրքի 14-րդ հոդվածի համաձայն ովքեր են համարվելու իրավախախտման սուբյեկտները՝ պաշտոնատար անձինք: Ընդ որում, ՀՀ հարկային օրենսգրքի 28-րդ հոդվածով սահմանված է «հարկ վճարողի (հարկային գործակալի) պաշտոնատար անձ» հասկացությունը:


















3. Ընդունվել է: Նախագծի 2-րդ հոդվածը  խմբագրվել է:




















































4. Ընդունվել է: Իրազեկման մասով Նախագծի 2-րդ հոդվածի 13-րդ մասը խմբագրվել է:


























































Չի ընդունվել, քանի որ ՎԻՎ օրենսգրքով կարգավորվող հարաբերությունները առանձին հարաբերություններ են և ՀՀ հարկային օրենսգրքի շրջանակներում կարգավորման ենթակա չեն:


Ընդունվել է: Նախագծի 3-րդ հոդվածը խմբագրվել է:




Չի ընդունվել: ՎԻՎ գործերի վարույթների էլեկտրոնային կառավարման համակարգի ստեղծման համար ֆինանսական միջոցների հետ կապված հարաբերությունները կարգավորված են ՀՀ կառավարության 2019 թվականի դեկտեմբերի 12-ի թիվ 1830-Լ որոշմամբ:

	ՀՀ մարդու իրավունքների պաշտպան 04.05.2020թ. թիվ 01/19.1/1865-20

	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» ՀՀ օրենքի նախագծի[footnoteRef:1] վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին. [1: ] 

1. Նախագծի 2-րդ հոդվածի 1-ին մասով նախատեսվում է, որ Վարչական իրավախախտումների վերաբերյալ ՀՀ օրենսգրքով սահմանված հարկային մարմնի քննությանը ենթակա 1691,  16918, 169․26, 169․27 և 1703 հոդվածների համաձայն հարկ վճարողների պաշտոնատար անձանց կողմից կատարված իրավախախտումների գործերով վարույթները հարուցվում և վարվում են հարկային մարմնի տեղեկատվական համակարգի համապատասխան տեխնիկածրագրային միջոցների օգտագործմամբ։
Հարկ է նկատել, որ Վարչական իրավախախտումների վերաբերյալ ՀՀ օրենսգրքով, ինչպես նաև ՀՀ հարկային օրենսգրքով տրված չէ տեխնիկածրագրային միջոցների հասկացությունը, ինչը կարող է հանգեցնել անորոշության և տարակերպ մեկնաբանությունների։ 
Տեխնիկածրագրային միջոցների հասկացության բացակայության հետևանքով հարց է առաջանում՝ արդյոք հարկային մարմնի տեղեկատվական համակարգի համապատասխան տեխնիկածրագրային միջոցների օգտագործումը ներառում է վարույթի առցանց հեռարձակման կամ տեսակապի միջոցով վարույթի մասնակիցներին լսելու հնարավորություն, թե այդ միջոցների օգտագործումը բացառապես վերաբերում է էլեկտրոնային գրավոր ընթացակարգով վարույթի իրականացմանը: Կարծում ենք, որ անհրաժեշտ է օրենսդրությամբ ձևակերպել տեխնիկածրագրային միջոցների հասկացությունը:
2. Նախագծի 2-րդ հոդվածի 1-ին մասով առաջարկվում է տեխնիկածրագրային միջոցների օգտագործման պայմանների սահմանումը վերապահել հարկային մարմնի ղեկավարի իրավասությանը: 
Հաշվի առնելով նաև տեխնիկածրագրային միջոցների գործածման բովանդակային հստակեցման անհրաժեշտությունը՝ հարկ է նկատել, որ եթե դրանց օգտագործման պայմանները վերաբերում են վարույթի ընթացակարգային առանձնահատկություններին, ապա պետք է ամրագրում ստանան օրենքի մակարդակում: 
3. Նախագծի 2-րդ հոդվածի 13-րդ կետով առաջարկվում է նախատեսել, որ Էլեկտրոնային ծանուցման միջոցով իրազեկված փաստաթուղթն ուժի մեջ է մտնում այն էլեկտրոնային փոստի հասցեին ուղարկելու կամ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու օրվան հաջորդող 3-րդ օրվանից։
Կարծում ենք, որ առաջարկվող կարգավորումը անհրաժեշտ է նախատեսել նաև հարկային մարմնի բողոքարկման հանձնաժողովի կայացրած որոշումն ուժի մեջ մտնելու ժամկետների համար:
4. Հարկային մարմինների քննությանը ենթակա գործերի մի մասը սահմանված է Վարչական իրավախախտումների վերաբերյալ ՀՀ օրենսգրքով, մյուս մասը՝ ՀՀ հարկային օրենսգրքով։ 
Հարկային մարմինների քննությանը ենթակա գործերը մեկ, իսկ դրանց քննության կարգը մեկ այլ իրավական ակտերով նախատեսելը համարում ենք աննպատակահարմար։ Հարկային հարաբերությունները կարգավորող իրավական ակտերի համախմբվածությունն ապահովելու տեսանկյունից անհրաժեշտ է  հարկային մարմինների քննությանը ենթակա գործերի քննության կարգը սահմանել մեկ միասնական ակտով՝ սահմանելով վարույթների քննության միասնական կարգ և կայացված վարչական ակտերի ուժի մեջ մտնելու միասնական ժամկետներ: Հարկային հարաբերությունները կարգավորող իրավական ակտերի համախմբվածության պահանջը սահմանված է նաև ՀՀ հարկային օրենսգրքի 3-րդ հոդվածի 1-ին մասի 3-րդ կետով, որի համաձայն՝ հարկային հարաբերությունները կարգավորող իրավական ակտերը պետք է լինեն հնարավորին չափ համախմբված, և պետք է խուսափել առանձին իրավական ակտերով հարկային հարաբերությունների կարգավորումից:
5. Նախագծի 3-րդ հոդվածով սահմանվում է, որ սույն օրենքն ուժի մեջ է մտնում պաշտոնական հրապարակմանը հաջորդող օրվանից և կիրառվում վարչական իրավախախտումների վերաբերյալ գործերով վարույթների էլեկտրոնային կառավարման համակարգի գործարկման օրվանից:
Ստացվում է, որ թեև օրենքի դրույթներն ուժի մեջ են մտնում, բայց դրանց գործնական կիրառությունը պայմանավորվում է համակարգի գործարկման հետ: Իրավական որոշակիության ապահովման տեսանկյունից կարծում ենք, որ այդ համակարգի գործարկման առավելագույն ժամկետներ պետք է նախանշվեն կամ օրենքի նախագծի ուժ մեջ մտնելու այլ ժամկետ սահմանվի:
	







1. Ընդունվել է: Նախագծի 2-րդ հոդվածը խմբագրվել է:





















2.  Ընդունվել է: Նախագծի 2-րդ հոդվածը խմբագրվել է:










3.Չի ընդունվել:
Նախագծի կարգավորման շրջանակներից դուրս է:









4. Չի ընդունվել, քանի որ ՎԻՎ օրենսգրքով կարգավորվող հարաբերությունները առանձին հարաբերություններ են և ՀՀ հարկային օրենսգրքի շրջանակներում կարգավորման ենթակա չեն:




















5. Ընդունվել է: Նախագծի 3-րդ հոդվածը խմբագրվել է:

	ՀՀ էկոնոմիկայի նախարարություն 06.05.2020թ. թիվ 01/5545-2020
	Ուսումնասիրելով Ձեր կողմից ներկայացված «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» Հայաստանի Հանրապետության օրենքի նախագիծը` հայտնում ենք, որ ՀՀ էկոնոմիկայի նախարարությունն առաջարկություններ ու դիտողություններ չունի:
	Ընդունվել է ի գիտություն:

	ՀՀ արդարադատության նախարարություն 10.07.2020թ. թիվ 01/27.1/14844-2020
	1. 1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» օրենքի նախագծով նախատեսվում է օրենսգիրքը լրացնել նոր 246․1 հոդվածով՝ հետևյալ բովանդակությամբ․
«Հոդված 246․1 Հարկային մարմնի քննությանը ենթակա գործերով վարչական վարույթի առանձնահատկությունները
1․Սույն օրենսգրքով սահմանված հարկային մարմնի քննությանը ենթակա 1691, 16918, 169․26, 169․27 և 1703 հոդվածների համաձայն հարկ վճարողների պաշտոնատար անձանց կողմից կատարված իրավախախտումների գործերով վարույթները հարուցվում և վարվում են հարկային մարմնի էլեկտրոնային համակարգի միջոցով։
Նույն հոդվածի 11-րդ մասով սահմանվում է, որ վարույթի շրջանակներում ընդունված փաստաթղթերը, ծանուցագրերը և վարչական ակտերը իրավախախտման սուբյեկտին իրազեկվում են էլեկտրոնային եղանակով, որն իրականացվում է հարկային մարմնի՝ հարկային հաշվարկների ընդունման էլեկտրոնային համակարգի՝ հարկ վճարողի համար նախատեսված «Անձնական գրասենյակ» բաժնում տեղադրելու եղանակով, իսկ դրա անհնարինության դեպքում՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու միջոցով։»:
Հարկ է նաև նշել, որ նախագծով նախատեսվել է կարգավորում, որի համաձայն՝ Փաստաթղթերը, ծանուցագրերը և վարչական ակտերը Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու դեպքում՝ հարկ վճարողը համարվում է պատշաճ ծանուցված այդ փաստաթղթերը կայքում տեղադրելուց հետո 5-րդ օրը։
Այս առումով առաջարկում ենք վարույթի շրջանակներում ընդունված փաստաթղթերը, ծանուցագրերը և վարչական ակտերը հրապարակային ծանուցումների պաշտոնական ինտերնետային կայքում տեղադրելու միջոցով իրավախախտման սուբյեկտին իրազեկելը դիտարկել միայն ծայրահեղ դեպքերում՝ էլեկտրոնային համակարգի, այնուհետև փոստային եղանակով իրազեկելու տարբերակները սպառելու պարագայում։
2. Նախագծի 2-րդ հոդվածի 3-րդ մասում առաջարկում ենք հղում կատարել  2-րդ հոդվածի 11-րդ մասին, որտեղ ներկայացվում է վարույթի շրջանակներում ընդունված փաստաթղթերը, ծանուցագրերը և վարչական ակտերը իրավախախտման սուբյեկտին իրազեկման էլեկտրոնային կարգը:

3. Նախագծի 2-րդ հոդվածի 5-րդ մասում նշվում է, որ իրավախախտման վարույթի վերաբերյալ իրավախախտման սուբյեկտը ծանուցումը ուժի մեջ մտնելուց հետո 10-օրյա ժամկետում իրավունք ունի ներկայացնելու բացատրություններ, առարկություններ, գործի լուծման համար անհրաժեշտ այլ տեղեկություններ:
Տվյալ դեպքում անհրաժեշտ է հստակեցնել, թե ինչ ի նկատի ունենք ծանուցումը ուժի մեջ մտնել ասելով: Ինչպես նաև անհրաժեշտ է հստակեցնել այն պահը, թե երբ իրավախախտման սուբյեկտ կարող է հաշվարկել 10-օրյա ժամկետը:







4. Նախագծի 2-րդ հոդվածի 8-րդ մասում նշվում է, որ սույն հոդվածով սահմանված վարույթի դեպքում վարչական իրավախախտման վերաբերյալ արձանագրություն չի կազմվում:
Այս առումով հարկ է նշել, որ Վարչական իրավախախտումների վերաբերյալ օրենսգրքի 254-րդ հոդվածի 2-րդ պարբերությունում նախատեսված են այն դեպքերը, երբ վարչական իրավախախտման վերաբերյալ արձանագրություն չի կազմվում: Հետևաբար անհրաժեշտ է հիշյալ հոդվածում նախատեսել նաև նախագծով նախատեսված վերոնշյալ գործերով արձանագրություն չկազմելու դեպքը:

5.Նախագծի 2-րդ հոդվածի 10-րդ մասում նշվում է, որ սույն հոդվածով նախատեսված վարույթի շրջանակներում վարչական ակտը ընդունվում և հաստատվում է էլեկտրոնային եղանակով: Տվյալ դեպքում լրացուցիչ մեկնաբանման կարիք ունի, թե ինչպես է հաստատվում վարչական ակտը, քանի որ սույն կետում ներկայացված է արդեն իսկ հաստատված փաստաթղթերի վավերացման կարգը:
[bookmark: _GoBack]6. Նախագծի 2-րդ հոդվածի 11-րդ մասի վերջին պարբերությունում նշվում է, որ փաստաթղթերը, ծանուցագրերը և վարչական ակտերն ուժի մեջ են մտնում հարկ վճարողի կողմից նշված փաստաթղթերին պատշաճ ծանուցվելու հաջորդ օրը: Տվյալ դրույթը նույնպես վերախմբագրման կարիք ունի, քանի որ ամրագրելով միայն փաստաթղթերին ծանուցվելու փաստը՝ ծանուցագրերի և վարչական ակտերի մասով տվյալ դրույթը չի կիրառվի: Այս առումով առաջարկում ենք «նշված փաստաթղթերին» բառերը փոխարինել «դրանց» բառով:
	1. Չի ընդունվել: 
Համաձայն Նախագծի 2-րդ հոդվածի 11-րդ մասի՝ վարույթի շրջանակներում ընդունված փաստաթղթերը, ծանուցագրերը և վարչական ակտերը իրավախախտման սուբյեկտին իրազեկվում են էլեկտրոնային եղանակով, որն իրականացվում է հարկային մարմնի՝ հարկային հաշվարկների ընդունման էլեկտրոնային համակարգի՝ հարկ վճարողի համար նախատեսված «Անձնական գրասենյակ» բաժնում տեղադրելու եղանակով, իսկ դրա անհնարինության դեպքում՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու միջոցով։
Վերոգրյալից հետևում է, որ վերոնշյալ փաստաթղթերը հնարավոր է տեղադրել ՀՀ հրապարակային ծանուցումների պաշտոնական ինտերնետային կայքում միայն «Անձնական գրասենյակ» բաժնում տեղադրելու անհնարինության դեպքում:
Հետևաբար, հաշվի առնելով վերոգրյալը՝ հայտնում ենք, որ եզրակացությամբ նշված պահանջն արդեն իսկ սահմանված է Նախագծի 2-րդ հոդվածի 11-րդ մասում:







2. Ընդունվել է: Նախագծի 2-րդ հոդվածի 3-րդ մասում «Սույն հոդվածով» բառերը փոխարինվել են «Սույն հոդվածի 11-րդ մասով» բառերով: 

3. Չի ընդունվել: Ծանուցումն ուժի մեջ մտնելու վերաբերյալ դրույթը նախատեսված է Նախագծի 2-րդ հոդվածի 11-րդ մասում:
Ինչ վերաբերում է եզրակացությամբ նշված այն նկատառմանը, թե իրավախախտման վարույթի վերաբերյալ իրավախախտման սուբյեկտը բացատրություններ, առարկություններ, գործի լուծման համար անհրաժեշտ այլ տեղեկություններ ներկայացնելու համար 10-օրյա ժամկետը որ պահից է հաշվարկելու, ապա հայտնում ենք, որ նշված հարաբերությունը կանոնակարգված է Նախագծի 2-րդ հոդվածի 5-րդ մասում:
4. Ընդունվել է: Նախագիծը լրացվել է նոր 3-րդ հոդվածով, որով ՎԻՎ օրենսգրքի 254-րդ հոդվածի 2-րդ պարբերությունում կատարվել է համապատասխան փոփոխություն:






5. Ընդունվել է: Նախագծի Նախագծի 2-րդ հոդվածի 11-րդ մասից հանվել է «և հաստատվում է» բառերը, իսկ «հաստատված» բառը փոխարինվել է «ընդունված» բառով: 


6. Ընդունվել է: Նախագծի 2-րդ հոդվածի 11-րդ մասը խմբագրվել է:



